
Nunatta Karsiata 2015-imut naatsorsuutaasa Inatsisartunit akuerineqarnissaat
pillugu Inatsisartut aalajangiiffigisassaattut siunnersuut.

(Aningaasagarnermut Aatsitassanullu Naalakkersuisoq)

Ogqgaatigeqqaarusuppara una: Ajunngilluinnarpoq landskarsip 2015-imut naatsorsuutai
sinneqartoorfiusimammata. Nuannaarutissaavoqg- kikkullu tamarmik ganorluunniit

naalakkersuinikkut inissisimagaluarunik tamanna nuannaarutigisariaqarpaat.

Sinneqgartoorsimanerup nagissuserpaa ganoq pingaaruteqgartigisoq qalerallit raajallu
akigissaarnerini isertitatsigut iluaquserneqgarneqgarsinnaaneq. Iluaqutaasinnaanngilaq
ingerlatsinermi aningaasartuutitta akigissaartitsinerup nalaanisut isertitaajumaarsinnaasunut
naleqqussarneqarpata. Qanormi iliussaagut tunisassiavut akikilleqgippata imaluunniit
pisarisinnaasavut ikilippata? Siornatigut takusareerparput uumassusilerituut (biologit) raajanik
pisassiissutiginegarsinnaasunik innersuussutaat malunnaateqgarluartumik ikileriartut,
eqeersimaarfigisariaqgarparpullu galeraleqassutsip sumut ingerlaarnera. Taamaattumik
isumagartuarsinnarpunga ajornartorsiutitagartoq Naalakkersuisut aalisarnerup akigissaarfiani
amigartooruteqarfiusunik missingersuusiortarmata. Sukkasoorujussuarmik killup tungaanut

saassinnaavoq- taava nuannaarneq killormut saassaaq.

Inuiaqgatigiit ineriartornerat eqgarsaatersuutigigaangatsigu isertitatta 60 procentii
naalagaaffiup tapiissutaaniit, EU-mit isumaqatigiissutiniit allanillu isumagqatigiissutaasunit
pilersitaammata isumatsinniittuartassaaq. Inuiagatigiittut pissarissaartutut ingerlanerput
taamaallaat piviusuuvoq avataaniit aningaasalersorneqaratta. Taamaatttumik
aalajangiisuulluinnarpoq naleqgartitsinerulernissamik pilersitsisinnaanissaq.
Inuussutissarsiornikkut, ilinniartitaanikkut, isumaginninnikkut, ineqarnikkut, nunanut allanut

attaveqarnikkut sulisogarnikkullu naalakkersuinikkut suleqatigiisitsisogartariagarpoq.

Ulluinnarni ingerlatsinermi ataqatigiissaarinissamik pisariagartitsisoqagaaq. Allaalluunniit
ogarusunnaqgajaavoq Namminersorlutik Ogartussani Aqutsisogarfimmik ataasiinnarmik
pisariaqartitsisugut, anguniagassarmi ataasiinnaasoq sumi tamani anguniagassaavoq: tassalu
aningaasaqarnikkut ineriartornerup naleqartitsileriartuaarnermut saatinnissaa,
innuttaagataasut suliffeqartut amerlanerusut, innuttaasullu hashitornermut

imigassartornermut annersaanermullu tunuttut amerlanerusut.

Sulisogarnermi atugassarititaasut gimerloorluarnermi naatsorsuutini sammisaapput.
Iliniarsimasunik sulisussaaleqgisogarpoq, uffa taamaannerani suliffissaalegisorpassuaqgartog.

Ajornartorsiutaavoq malunnaateqgarluartoq.

Naatsorsuutit ersarissitittarpaat inuiaqgatigiinni aporfiusinnaasunik aaqgiiniarnernut
tulleriiaarinerit.

Peqqginnissagarfimmi amerlanerusunik aningaasartuutegartogarpoq taartaasunik
atorfinitsissisariagartogartarmat “sulisussarsiornermi ajornartorsiutaasut” pissutigalugit.
Isumagarpunga tamannarpiaq qarsupiinnassanngikkipput ingammik nunani allaniittuni
soraarnerussutisiagarnerni akileraarutiginegartut siusinnerusukkut akilertinniarnerinut
oqallinnermi. Paasisinnaasara naapertorlugu taartaasutut atorfinitsikkallakkat nunaminni
akileraartarput. Suliniaqatigiiffiillu isumaat eqquuppat, tassa peqqginnissagarfimmi
aalajangersimasunik sulisogalernissaq ajornarnerulissasoq, taava taartaasunik
sulisogarnerulernissaq aarleqqutigisinnaassavarput. Taakkulu taartaasut nunaminni
akileraartarpata — landskarsimut isertitassaraluagut ikinnerulersinnaassapput. Naalakkersuisut
tamanna soraarnerussutisiatigut akileraartarnermi allannguiniarnerminni

piareersimaffigisimavaat?

Naatsorsuutini takuneqarsinnaavoq aningaasaliissutegartoq atunngitsoorsimasanik.
Imaassinnaavoq inuiaqgatigiinnut ajunngitsutut tamanna isigineqaratarsinnaasoq —
taamaattuaannanngilarli.

Naatsorsuutini atuarneqgarsinnaavoq innuttaasut sulilegqgissinnaanissaminnut
sungiusarnissaannut aallartisaanissanut kommunit akissagarsimanngitsut. Tamassumunnga
patsisaasut ilagaat, kommunit sulisuisa akornanni atorfillit taarseraannerujussuat.
Siusinaarluni soraarnerussutisiagartarnermut aaqqissuusseginnermut
sunniutegassannginnami? Tamassuma kingunereratarsinnavaa siusinaarlutik
soraarnerussutisiagalersussat ataasiakkaat sulisinnaasusaannik nalilersuinerup

kinguaattoornissaa?

Taakku saniatugut nalinginnaasuuvoq Namminersorlutik Oqgartussani atorfinnik
inuttalersimanngitsorpassuaqgarmat. Tamakku ersariffaaarinnik kingunegarput. Soorunami
akissarsianut aningaasartuutissaagaluanik sipaartogartarpoq. Tamassumali aamma
kingunerikkajuttarpaa suliarineqartussanut amerlanerusunut avataaniit suliarisassanngorlugit
imissuteqartoqartariagartarmat, siunnersortit akisuut iminneqgartarlutik. Tigussaalluinnartumillu
aamma tamakku kingunerisarpaat suliniutissaagaluit suliarineganngitsoortarnerannik

kinguartinnegartarnerannilluunniit. Tamakkulu inuiagatigiinnut pitsaasuunngillat.

Namminersorlutik Oqgartussat atorfiit inuttalerneqgangitsut amerlagisut ganoq

isumaliutersuuteqarfigaat?

Ersarisseqgippog Namminersorlutik Ogartussani suliffeqarfiutigisanut ersarissumik
periuseganngimmat. Tunngaviusumik pisariaqartipparput eqqartussallutigu pisortat suliani
sorlerni piginnagataassanersut. Suliat ilaat isumaqarluarput. Isumatusaarnerua
Grgnlandsbankimi piginnegataassutsinik tunisagarsimaneq, uffa piginnegataassutegarnerup
ukiuni arlalinni landskarsimut iluanaarutaasarsimasoq, massakkullu malunnaateqarluartumik
isertitanik ikilisitsiffiusog? Isumaga malillugu periusissamik amigaateqarnermut ersiutaavoq
ganimullu eqggarsaarnermut takussutaalluni.

Naatsorsuutit kukkunersiuinermut ataatsimiititaliamut pisarneq naapertorlugu innersuuppogq,

suliamullu angisuumut sulilluarnissaannik kissaappakka.



